
‘Mae’n bwysig iawn i bobl ifanc anabl wneud eu dewisiadau eu hunain am bopeth maen nhw’n ei wneud a dydy pobl anabl ddim wedi cael llawer o ddewis yn draddodiadol.’

Y Fons Tanni Grey Thompson

‘Mae rhai pobl yn meddwl bod rampiau neu doiled hygyrch yn gwneud popeth yn iawn. Ond os nad oes gan y bobl y tu mewn i’r adeilad yr agwedd meddwl iawn fydd pethau byth yn gweithio.’
Rhwydwaith Pobl Ifanc Cymru Gyfan 

‘Weithiau rydyn ni’n dewis bod yn rhan o greq \O(w,^)p o bobl fel ni’n hunain lle rydyn ni’n teimlo’n fwy cyfforddus. Felly rydyn ni eisiau dweud hefyd ei bod yn iawn os ydyn ni’n dewis peidio â chymryd rhan a chael ein “cynnwys”.  Mater ydy e o fod â’r un dewis a’r un cyfle â phawb arall.’

Rhwydwaith Pobl Ifanc Cymru Gyfan 

‘Y peth pwysicaf i’w ystyried yw’r hyn mae pobl ifanc anabl am ei wneud drostyn nhw eu hunain mewn gwirionedd ac nid yr hyn mae pobl eraill ac efallai eu rhieni yn credu sydd orau iddyn nhw.’ 

Y Fons Tanni Grey Thompson

Cydnabyddiaeth

Diolch i’r canlynol:

· Pawb a gymerodd ran am eu cyfraniadau

· Y bobl ifanc a’r oedolion oedd gyda nhw ac a aberthodd ddydd Sadwrn 

· Yr holl siaradwyr, arweinwyr y gweithdai a’r arddangoswyr 

· Jeff Cuthbert AC am gadeirio’r gynhadledd

· Wayne David AS

· Lembit Opik AS

· Cath Lewis, Plant yng Nghymru, am ei chefnogaeth ac am baratoi taflenni  

· Y Fons. Tanni Grey Thompson

· Kate Stafford a Sarah Lowe CWVYS a Leanne, Cyngor Ieuenctid Cymru, am helpu i redeg y gynhadledd mor rhwydd

· Staff Ysgol Trinity Fields 

· Cathie Talbot, Cymdeithas Pobl Fyddar Cymru 

· Y cyfieithwyr Iaith Arwyddion Prydain a’r cyfieithydd ar y pryd 

· Pawb a gynorthwyodd i drefnu ac i gynllunio’r gynhadledd

· Mary Nicholls a staff Cyngor Ieuenctid Cymru
· Lloyds TSB am gymorth ariannol
· Tyneside Young Film Makers

1 
CEFNDIR

Yn 2003 cynhaliwyd cynhadledd ar y Ddeddf ar gyfer gwasanaethau ieuenctid statudol a gwirfoddol gan Gyngor Ieuenctid Cymru. Nod y gynhadledd oedd codi ymwybyddiaeth o oblygiadau’r Ddeddf a gweithredu’r ddeddfwriaeth a’i heffaith ar y sector.

Yn sgil y gynhadledd mynegodd y sector ieuenctid gwirfoddol ymrwymiad i barhau i drafod sut y gallai’r sector fel a ganlyn: 

· Datblygu ymhellach yr arfer o gael gwasanaethau ieuenctid cynhwysol ar gyfer pobl ifanc anabl 

· Ystyried sut y gallai ymateb i ofynion ymarferol y gyfraith er mwyn hybu mynediad i adeiladau a gwasanaethau. Pryderai sawl mudiad nad oedd adeiladau’n gwbl hygyrch, cost y newidiadau a chost adnoddau.

Trafodwyd y materion hyn gan CWVYS a Chyngor Ieuenctid Cymru (CIC) a phenderfynwyd cynnal cynhadledd arall ar gyfer y sector gwirfoddol i ystyried y materion hyn ymhellach. 

2
NODAU AC AMCANION Y GYNHADLEDD 

Nod cyffredinol y gynhadledd oedd galluogi pobl ifanc anabl i gymryd rhan yn y ddarpariaeth ieuenctid o’u dewis trwy hybu hygyrchedd ac arfer da gyda gwasanaethau o bob math.

Yr amcan oedd cynnal cynhadledd i hybu egwyddorion ac agweddau ymarferol y Ddeddf Gwahaniaethu ar Sail Anabledd er mwyn cynorthwyo ac annog mudiadau ieuenctid gwirfoddol i barhau i ddatblygu gwasanaethau  y gall pobl ifanc anabl gymryd rhan ynddynt. 

Y themâu cynhaliol oedd hybu mynediad, herio agweddau meddwl, codi ymwybyddiaeth, hybu cynhwysiant ac annog dewisiadau a chyfleoedd cadarnhaol.

Pwrpas y gynhadledd felly oedd:

· Darparu gwybodaeth am egwyddorion y Ddeddf a’r ddeddfwriaeth yn ei sgil ac am gyfrifoldebau cyfreithiol mudiadau 

· Hybu’r model cymdeithasol o anabledd sy’n ategu arfer

· Dangos egwyddorion arfer yn y sector gwirfoddol o ran darpariaeth wedi’i thargedu a darpariaeth gyffredinol i bawb 

· Galluogi pobl ifanc i rannu barn ac i gymryd rhan mewn datblygu darpariaeth gyfredol sy’n cymryd eu hanghenion i ystyriaeth 

· Hybu rhwydweithio rhwng mudiadau a sectorau 

· Rhannu gwybodaeth, adnoddau a ffynonellau cymorth

· Trafod agweddau i’w datblygu megis hyfforddiant a’r gweithredu pellach sy’n ofynnol 

3
TREFN A STRWYTHUR Y GYNHADLEDD 

a.
Cynllunio

Trefnwyd greq \O(w,^)p cynllunio bychan ar gyfer y gynhadledd yn cynnwys aelodau CWVYS, CIC, y Comisiwn Hawliau Anabledd, Clybiau Bechgyn a Merched Cymru a Chymdeithas Pobl Fyddar Cymru. Trafodwyd strwythur cynhadledd ond daeth yn amlwg cyn bo hir y byddai’n amhosibl cynnal y gynhadledd heb ariannu allanol. Roedd angen adnoddau er mwyn sicrhau llwyddiant ac ni ellid trosglwyddo cyfanswm cost y rhain i’r sector gwirfoddol ac i wirfoddolwyr. Gwnaed cais llwyddiannus am gyllid i Sefydliad Lloyds TSB ar gyfer Cymru a Lloegr. Fodd bynnag, gwnaed cryn ymdrech i geisio’r adnoddau hyn. Gwnaed sawl cais i ymddiriedolaethau elusennol sy’n cynnwys pobl ifanc anabl yn y meini prawf, ond ffocws y cyllid oedd gwaith wyneb yn wyneb yn hytrach nag estyn gallu potensial y sector.

Estynnwyd y greq \O(w,^)p cynllunio wedi hynny i gynnwys Plant yng Nghymru, prosiectau cynhwysiant a Mencap. Nodwyd bod hwn yn gam cadarnhaol iawn o ran dod â’r sector ieuenctid, y sector plant a’r asiantaethau sy’n gweithio gyda phobl ifanc anabl yn benodol at ei gilydd yn benodol i gynorthwyo gyda chymryd rhan mewn gweithgareddau cymunedol. Daeth pob mudiad â’i arbenigedd gwahanol a chynorthwyo nod y gynhadledd.

Roedd dewis y dyddiad a’r diwrnod yn hollbwysig. Teimlid bod angen i’r gynhadledd ddigwydd ar ddydd Sadwrn er mwyn galluogi gwirfoddolwyr i’w mynychu a dewiswyd dydd Sadwrn ym mis Ebrill.

Roedd dewis y lleoliad yn hollbwysig hefyd. Yn y lle cyntaf y gobaith oedd cynnal y gynhadledd yn y Canolbarth i’w gwneud yn hygyrch i bobl o bob rhan o Gymru. Roedd problemau wrth chwilio am leoliad addas yn yr ardal a oedd yn ddigon mawr ac eto’n gwbl hygyrch. Er bod rhaid cyfaddawdu peth o ran y lleoliad, yn y pen draw, gohiriwyd y gynhadledd hyd fis Hydref am nad oedd digon o gynadleddwyr wedi cofrestru. Dangosodd ymchwil fod llawe5 o fudiadau yn y sector gwirfoddol yn cynnal eu gweithgareddau eu hunain ar benwythnosau ym mis Ebrill.

Yn sgil derbyn cyngor pellach gan aelodau CWVYS pennwyd dyddiad addas a chafwyd cynnig lle gan Ysgol Trinity Fields yng Nghaerffili. Roedd yr ysgol yn gwbl hygyrch a golygai’’r lleoliad y gallai cynadleddwyr o dde Cymru fynychu’n haws.

Hysbysebwyd yn ehangach er mwyn denu rhagor o gynadleddwyr.

b.
Agenda’r Gynhadledd

Lluniwyd yr agenda er mwyn rhoi syniad cyffredinol am y ddeddfwriaeth ac am y model cymdeithasol o anabledd i’r cynadleddwyr. Parhaodd y gweithdai yn ei sgil (Atodiad I) i ymchwilio i’r themâu hyn yn fanylach trwy ddarparu enghreifftiau o arfer, rhannu syniadau am hyfforddiant ac adnabod camau cadarnhaol y gallai mudiadau eu cymryd er mwyn dod yn fwy cynhwysol. Cynhaliwyd panel trafod ar ddiwedd y gynhadledd.

Roedd barn pobl ifanc yn rhan annatod o’r gynhadledd (Atodiad II) gan gynnwys mewnbwn byrfyfyr gan rywun ifanc ar y panel trafod yn y diwedd.

Gofynnwyd i’r Fons Tanni Grey Thompson wneud fideo a chytunodd i wneud hynny gyda Tyneside Young Film Makers i ategu nodau’r gynhadledd.

Agorwyd y gynhadledd gan Wayne David AS, llywydd CWVYS yn dilyn croeso gan Cliff Warwick, prifathro Ysgol Trinity Fields. Rhoddwyd yr anerchiad agoriadol gan Lembit Opik AS, islywydd CWVYS, a phob un yn ategu egwyddorion cynhaliol y gynhadledd. Cadeiriwyd y gynhadledd gan Jeff Cuthbert AC Caerffili.

Cafwyd marchnad i fudiadau arddangos eu gwaith a chyfle i rwydweithio a rhannu adnoddau.

Cynhwysai taflenni’r gynhadledd wybodaeth am y Ddeddf, adnoddau a manylion cyswllt mudiadau (Atodiad III)

4
CANLYNIADAU AC ARGYMHELLION 

Mynychwyd y gynhadledd gan dros 60 o bobl, gan gynnwys gwleidyddion, pobl ifanc, gwirfoddolwyr a staff cyflogedig mewn mudiadau ieuenctid a phlant gwirfoddol a statudol (Atodiad IV).

Roedd yr adborth gan y cynadleddwyr, a llawer ohonynt yn wirfoddolwyr, yn gadarnhaol iawn o ran lefel y diddordeb a nifer y cynadleddwyr, sy’n arwydd o’u hymroddiad i’r materion dan sylw a’r angen i wybod rhagor am y gwaith.
Bu cyfleoedd rhagorol yn y gynhadledd i rwydweithio, a chyfoethogwyd hyn gan amrywiaeth y mudiadau a allai ddod a chymryd rhan. Cafwyd grwpiau pobl ifanc ac eirioli, a mudiadau plant, ieuenctid a chymorth arbenigol, yn cydweithio mewn partneriaeth i gynllunio ar gyfer y dyfodol.

Roedd cydbwysedd da rhwng y cyflwyniadau a’r gweithdai ac roedd rhediad y dydd yn effeithiol. Dilynwyd y cyflwyniad ar y fframwaith deddfwriaethol gan fewnbwn ar y model cymdeithasol o anabledd gan osod cywair y diwrnod a chwalu pryderon rhai pobl am y Ddeddf.

Dangosodd y mewnbwn gan y gwleidyddion eu cefnogaeth i’r pwnc a’r athrawiaeth. Cadarnhaodd y fideo gan y Fons Tanni Grey Thompson a wnaed gan Tyneside Young Film-makers yr holl negeseuon cadarnhaol ynghylch sut i leihau’r rhwystrau ar gynhwysiant.

Roedd cyfraniad pobl ifanc trwy’r diwrnod yn offeryn grymus a chadarnhaol o safbwynt codi ymwybyddiaeth, a dangoswyd hyn yn glir yn yr adborth yn y ffurflenni gwerthuso. Mae’n rhaid i bobl ifanc a’u syniadau fod yn ganolog wrth inni gynllunio at y dyfodol. Cafwyd cyflwyniad byrfyfyr gan wraig ifanc o Every Link Counts, sef prosiect ieuenctid ym Mhen-y-bont ar Ogwr sy’n helpu pobl ifanc sydd ag anawsterau dysgu i ymuno â phobl ifanc eraill yn y gymuned. Dangosodd hwn ei theimladau cryf am y pynciau dan sylw yn ogystal â’i hyder wrth allu gwneud cyfraniad. 

Cynhadledd lwyddiannus oedd hon, a gynhaliwyd yn sgil cynllunio a negodir hir mewn partneriaeth â mudiadau a phobl allweddol. Mae llawer o’r materion cymhleth a ddatryswyd wrth ei chynllunio wedi arwain at ddealltwriaeth ehangach o anabledd ac o’r mudiadau perthnasol. Yr argraff lywodraethol oedd y nifer mawr o fudiadau a gymerodd ran a’r swm mawr o waith cadarnhaol sy’n cael ei wneud. Gwnaed llawer o gysylltiadau newydd gan gynnwys y Canolfan Cyngor Ar Bopeth ac Addysg Uwch.

Canlyniadau’r Gynhadledd

Y prif faterion a godwyd yn y gweithdai a’r sesiynau llawn oedd: 

· Parhad y gwaith mewn partneriaeth rhwng y sectorau

· Mynediad i wybodaeth ac adnoddau

· Datblygu cyfleoedd hyfforddi 

· Cyfleoedd i ymestyn dewis i bobl ifanc anabl

Yn fwy penodol, codwyd y pwyntiau a ganlyn:

· Teimlid bod rhwydwaith cefnogi cenedlaethol yn angenrheidiol er mwyn rhannu profiadau, arfer da, syniadau, cysylltiadau a ffynonellau cyllid trwy weithio cyson parhaus mewn partneriaeth, yn enwedig rhwng y mudiadau amrywiol sy’n cynrychioli plant, pobl ifanc a grwpiau arbenigol a’r asiantaethau sy’n eu cefnogi  

· Mae angen ymgynghori â phobl ifanc anabl ac â grwpiau fel rhan annatod o gynllunio gwasanaethau a chynadleddau at y dyfodol 

· Datblygu cyfeiriadur yn cynnwys mudiadau defnyddiol, adnoddau, gweithgareddau a hyfforddiant. Awgrymwyd llyfrgell ar y we 

· Roedd angen un man cyswllt ar gyfer mudiadau sy’n ceisio gwybodaeth am hyfforddiant perthnasol ac roedd angen rhannu adnoddau oherwydd y gost.

· Gallai mudiadau ddatblygu cysylltiadau gyda grwpiau sydd ag arbenigedd mewn gweithio gyda phobl ifanc anabl

· Mae angen gwybodaeth hygyrch am y Ddeddf Gwahaniaethu ar Sail Anabledd ar gyfer gwasanaethau ieuenctid gwirfoddol a statudol

· Roedd angen hyfforddiant a chynadleddau pellach yn y dyfodol 

· Mae angen mwy o hyfforddiant mewn sicrwydd ansawdd ar gyfer staff, gwirfoddolwyr a phobl ifanc (anabl ac fel arall). Gallai hyfforddiant gynnwys anghenion o ran mynediad corfforol ac agweddau tuag at anabledd

· Datblygu cyrsiau hyfforddi achrededig megis cwrs RhCA mewn Cydraddoldeb Anabledd. 

· Dylid integreiddio hyfforddiant yn cynnwys amrywioldeb a chydraddoldeb, cyfathrebu a strategaethau ymarferol i hyfforddiant mewn gwaith ieuenctid

· Mae angen mwy o wybodaeth am gyllid a grantiau ar gyfer hyfforddiant 

· Nid yw rhai grwpiau a mudiadau yn cael eu cynnwys ac mae angen targedu’r grwpiau hyn 

· Mae angen cyfleoedd marchnata mewn cymunedau er mwyn annog mwy o bobl ifanc anabl i ddefnyddio gwasanaethau ieuenctid priodol

· Targedu gweithwyr ‘y rheng flaen’ mewn gwasanaethau statudol a gwirfoddol i gynorthwyo gyda datblygiadau 

Pwyntiau gweithredu o’r gynhadledd:

a. Hyfforddiant

Datblygu Hyfforddiant Cydraddoldeb Anabl trwy’r RhCA. Nodwyd yr angen am hyfforddwyr anabl yn ogystal â mewnbwn gan bobl ifanc anabl a chynorthwyo pobl ifanc i dderbyn hyfforddiant fel hyfforddwyr – parhau i weithio gyda Rhwydwaith Pobl Ifanc Anabl Cymru Gyfan.

a. Rhwydwaith

Mae gan y mudiad Plant yng Nghymru rwydwaith anabledd helaeth yn barod – posibiliadau i CWVYS a Phlant yng Nghymru gydweithio i ddatblygu’r rhwydwaith ymhellach a rhannu cysylltiadau ar wefannau, er enghraifft.  Bydd CWVYS yn cwrdd â Phlant yng Nghymru er mwyn trefnu sut i gydweithio yn y dyfodol. 

b. Comisiwn Hawliau Anabledd

Bydd CWVYS yn cwrdd â’r Comisiwn Hawliau Anabledd i drafod canlyniadau’r gynhadledd. 
ATODIAD I

CYFLWYNWYR
Cadeirydd:




 Jeff Cuthbert AC

Anerchioad agoriadol 

y gynhadledd:
 


 Wayne David AS

Agoriad:



 
 Lembit Opik AS

Croeso:
Cliff Warwick, Prifathro, Ysgol Trinity Fields 

Croeso Cymraeg:


 Diana Davies, Clybiau Ffermwyr Ifainc
Cath Lewis, Planty ng Nghymru

Goblygiadau’r Ddeddf Gwahaniaethu ar Sail Anabledd i Fudiadau Ieuenctid Gwirfoddol 

Rhian Davies, Prif Weithredwr, Anabledd Cymru

Model Cymdeithasol Anabledd
Cyflwynwyr y Gweithdai

a.
Anabledd, Cynhwysiant a’r Model Cymdeithasol
Richard Jones, Cyfarwyddwr, Cymdeithas Pobl Fyddar Cymru

Rhian Davies, Prif Weithredwr, Anabledd Cymru

b.
Gwneud Eich Gwasanaeth yn Hygyrch i Bobl Ifanc Anabl 
Graham Findlay, Swyddog Mynediad, Anabledd Cymru

c.
MENCAP ‘Gwobr Dewch Ynghyd’ – Help i CHI wireddu cynhwysiant 
Garry Connor, Swyddog Prosiect, ‘Mencap’ Dewch Ynghyd, Rachel Cooper, Gwobr Gateway a Swyddog Hamdden, Mencap Cymru

d.
Newidiadau Bach: Canlyniadau Mawr
Rhiannon Metters, Gweithwraig Cynhwysiant

e.
Hyfforddiant ar Reoli Newid


Catrin James, Swyddog Hyfforddi Cenedlaethol, Urdd Gobaith Cymru
f.
Strategaethau ar gyfer Cynhwysiant 

Mary Nicholls, Cyngor Ieuenctid Cymru; Dave Evans Clybiau Bechgyn a Merched Cymru; Sharran Lloyd, Canolfan Pobl Ifanc Cwmbran; Eleanor Williams, Geidiaid yng Nghymru 

Panel Trafod

Jeff Cuthbert AC

Pobl Ifanc, Viva!

 
Cath Lewis, Plant yng Nghymru 

 
Richard Jones, Cymdeithas Pobl Fyddar Cymru

Garry Connor, Rachel Cooper Mencap

ATODIAD II
MEWNBWN GAN BOBL IFANC 

a.
Rhwydwaith Pobl Ifanc Anabl Cymru Gyfan 

Helo. Rydyn ni’n byw yn Sir Benfro ac rydyn ni i gyd yn aelodau o’r Fforwm Ieuenctid Lleisiau Ifanc dros Ddewis. Fforwm yw hwn ar gyfer pobl ifanc anabl. Cychwynnwyd y fforwm 4 blynedd yn ôl pan ofynnwyd i rai pobl ifanc anabl ddod at ei gilydd ag eraill sydd mewn sefyllfa debyg. Mae gennym ni dros 20 o aelodau ac mae llawer mwy ar y rhestr aros! Rydyn ni i gyd yn byw mewn gwahanol rannau o Sir Benfro.

Rydyn ni’n cwrdd yn rheolaidd yn Hwlffordd. Rydyn ni’n defnyddio’r cyfarfodydd yma i lunio agenda ac i leisio syniadau a thrafod materion o bwys sy’n wynebu pobl ifanc anabl.

Rydyn ni’n cydweithio’n agos â Chynulliad Cenedlaethol Cymru, gan gwrdd â gweinidogion a chynrychioli pobl ifanc anabl.

Mae gennym ni gynrychiolwyr ar Rwydwaith Pobl Ifanc Anabl Cymru Gyfan ac ar Greq \O(w,^)p Cyfeirio’er Cynulliad Cenedlaethol sy’n cydweithio â’r Pwyllgor Cyfle Cyfartal.

Mae asiantaethau gwirfoddol yn gofyn am ein barn yn rheolaidd am wahanol bethau.

Mae codi arian a chael HWYL yn bwysig iawn inni hefyd.

 Dyma ychydig o’n NODAU AC AMCANION:

· Cwrdd â phobl ifanc anabl yn Sir Benfro a ledled Cymru.

· Creu system i gael dweud ein dweud.

· Gweithio gyda rhai sy’n gwneud penderfyniadau.

· Gwella mynediad i gyfleusterau yn y gymuned.

· Hybu cynhwysiant pobl anabl.

Rydym am ddweud rhywfaint wrthoch chi am rai o’r pethau a ddysgon ni wrth siarad gyda rhai o aelodau ein fforwm ac aelodau o’r Greq \O(w,^)p Cyfeirio am eu profiadau o fynychu gweithgareddau i bobl ifanc.

Maen nhw wedi gofyn inni ddweud wrthoch chi am ein teimladau wrth ymuno â chlybiau neu grwpiau yn ein hamser hamdden. Roedd y bobl ifanc rhwng 14 a 23 mlwydd oed.

Dyma rai enghreifftiau o glybiau roedden nhw yn eu mynychu neu wedi bod yn eu mynychu: clybiau ieuenctid, Gateway, Brownies, Geidiaid, Fforymau Ieuenctid, Clybiau Sadwrn, Dynamics, Viva!, Clwb Chwaraeon, Gwobr Dug Caeredin, Grwpiau Eglwysi.

Roedd rhai o’r rhain ar gyfer pobl ifanc anabl ond doedd dim llawer ar gyfer pawb.

Gofynnon ni iddyn nhw sôn am y pethau da a’r pethau heb fod cystal wrth ymuno a dyma eu hatebion.

Pethau da

· Rhywle i gwrdd â phobl newydd.
· Mae’n bosib gwneud ffrindiau newydd.
· Mae’r awyrgylch yn dda.
· Mae’r staff yn dda.
· Rydych chi’n gwneud chwaraeon.
· Mae’n lle cyfeillgar.

· Rydych chi’n dysgu pethau newydd.

· Rydyn ni’n cael hwyl.

· Weithiau rydych chi’n cael bod yn fwy annibynnol.

Pethau heb fod cystal

· Rydych chi’n cael eich bwlio.

· Mae pobl yn galw enwau arnoch chi.

· Fe ges i fy mygwth.

· Fe ges i fy anwybyddu. Roeddwn i ar fy hen fy hun trwy’r amser. Yn y diwedd dyma fi’n gadael am fy mod i mor anhapus.

· Roeddwn i’n methu cymryd rhan oherwydd doedd y gweithgareddau ddim yn addas imi, medden nhw.

· Fe ddywedais i wrth rywun fod y lleill yn gas gyda mi ond doedd dim newid.

· Roeddwn i’n methu mynd i mewn i’r adeilad.

· Roedd yn rhaid imi adael am fy mod i’n rhy hen.

· Roedd pobl yn meddwl fy mod i’n ormod o drafferth.

Beth a allai wneud pethau’n well?

Mae rhai pobl yn meddwl bod rampiau neu doiled hygyrch yn gwneud popeth yn iawn. Ond os nad oes gan y bobl y tu mewn i’r adeilad yr agwedd meddwl iawn fydd pethau byth yn gweithio.

Os nad yw pethau’n gweithio’n dda inni mae angen i’r staff adnabod y problemau.

Dydyn ni ddim yn gofyn am gael ein trin yn arbennig; rydyn ni eisiau cymryd rhan a byw bywyd fel pob person ifanc arall.

Weithiau rydyn ni’n dewis bod yn rhan o greq \O(w,^)p o bobl fel ni’n hunain lle rydyn ni’n teimlo’n fwy cyfforddus. Felly rydyn ni eisiau dweud hefyd ei bod yn iawn os ydyn ni’n dewis peidio â chymryd rhan a chael ein “cynnwys”.  Mater ydy e o fod â’r un dewis a’r un cyfle â phawb arall.

b.
Datganiad gan rywun ifanc o Every Link Counts

Helo

Rwy’n 22 oed. Pan es i i Ysgol Heronsbridge ym Mhen-y-bont ar Ogwr am y tro cyntaf, roedd arnaf i atal dweud wrth siarad gyda phobl eraill. Fe ges i wersi i ddysgu sut i siarad yn glir a thrwy ddefnyddio brawddegau byrion. Ar ôl ychydig fe ddes i’n hyderus wrth siarad gyda phobl eraill gan gynnwys y staff. Yna fe wnes i gwrs ar Skill Power a gweithio ar Prosiect Menter yn gwneud cardiau ar gyfer ffoniau symudol. Cystadleuaeth i ysgolion oedd hon. 

Fe es i i Goleg Pen-y-bont ar Ogwr ac ennill NVQ Lefel 1 mewn Hylendid Bwyd – Lletygarwch ac Arlwyo – ac rydw i’n astudio lefel 2 eleni. I Rwyf hefyd wedi cwblhau cwrs ar Makaton a Signalong gyda phobl sydd ag anghenion arbennig. Ar y pryd roeddwn i yn y brif ffrwd ond am eu bod anabledd dysgu arnaf i fe ges i wneud y cwrs signalong fel y gallwn i gyfathrebu gyda phobl fyddar. 

Rydw i’n adrodd fy hanes er mwyn i bobl arall fyw bywydau llawn – fel finnau.’

c.
Cyflwyniad gan y Prosiect Viva! 

Mae’r Prosiect Viva yn ymwneud â phob math o anableddau – gan gynnig cymorth, offer a thrafnidiaeth i bobl ifanc anabl allu ceisio gwasanaethau/cyrsiau ieuenctid – yn help i fagu hyder. Golwg ar brofiadau personol yn ddefnyddiol iawn o ran llywio gwell arfer.

d.
Adborth gan y Prosiect Viva!

Annwyl Kate,

Dyma sgrifennu ar ran y bobl ifanc i fynegi eu meddyliau am y diwrnod. Cawsant amser wrth eu boddau a sylwodd y ddau pa mor hyderus ydynt bellach o ran siarad yn gyhoeddus a mynegi eu barn am wasanaethau a chael cymryd y farn honno i ystyriaeth ar gyfer cynllunio pellach.

Roedd yn dda iawn gan Phil Evans weld y cymorth a’r anogaeth a roddwyd i’r bobl ifanc a’r ffaith ei bod yn ddiwrnod cwbl gynhwysol. Y rhan fwyaf llwyddiannus oedd gwahodd y bobl ifanc i fod ar y panel clo a’r ymdeimlad o rymuso a brofodd y ddau.

Yn gywir,

Zoe Richards

Cydlynydd Addysg
ATODIAD III  
TAFLENNI A NODIADAU

Taflenni’r gynhadledd:

· Archwiliad Mynediad i Leoliadau 

· Cyfeiriadur Gwybodaeth 

· Deddf Gwahaniaethu ar Sail Anabledd 1995

· Deddf Gwahaniaethu ar Sail Anabledd Act 2005

· Cyflwyniad PowerPoint ‘Get Together’ gan Mencap 

· Trosolwg o’r Deddfau Gwahaniaethu ar Sail Anabledd – 

· Gweithdy Cynhwysiant Newidiadau bach: Canlyniadau Mawr – Rhiannon Metters

· Model Cymdeithasol Anabledd

· Trawsysgrif o fideo gan y Fons Tanni Grey Thompson

· Cyflwynwyr y gweithdai – portread mewn geiriau 

Gwybodaeth Ychwanegol:

· Nodiadau ar weithdai a phaneli trafod y gynhadledd 

· Gwerthuso’r Gynhadledd
Mae’r uchod i gyd ar gael gan CWVYS 

ATODIAD  IV

MUDIADAU A GYNRYCHIOLWYD

Rhwydwaith Pobl Ifanc Anabl Cymru Gyfan 

Brigâd y Bechgyn yng Nghymru

Clybiau Bechgyn a Merched Cymru
Gwasanaeth Ieuenctid Bwrdeistref Sirol Pen-y-bont ar Ogwr 

Cyngor Caerdydd

Ffederasiwn Rhieni Caerdydd a’r Fro 

‘Contact a Family’

Plant yng Nghymru

CWVYS

Tîm Plant Anabl 

Chwaraeon Anabledd Cymru 

Anabledd Cymru

Cymdeithas Pobl Fyddar Cymru

Fforwm Dowlais 
Gwobr Dug Caeredin

‘Every Link Counts’

Ymddiriedolaeth Gofal Iechyd GIG Gwent 

Geidiaid Cymru

Gweithwraig Gynhwysiant Annibynnol 

Mencap

Mencap Cymru

Fforwm Chwarae Merthyr Tudful 
YMCA Casnewydd

Prosiect Ieuenctid Penarth 

Red Café
CBS Rhondda Cynon Tâf 

SNAP Cymru

Ambiwlans Sant Ioan
‘Talking Hands’

Ysgol Trinity Fields 

CBS Torfaen 
Tros Gynnal
Ty Hafan
Urdd Gobaith Cymru

Prosiect Viva  

Clybiau Ffermwyr Ifainc Cymru 

Coleg Staff Cyngor Ieuenctid Cymru 

Ieuenctid Cymru

